
十一月獻倭俘加文華少保宗憲右都御史各廕一子錦

衣千○虜寇遼東塞總兵殷尙質遊擊嚴𢡟官死之贈卹

有差奪總督王忬俸廵按蘇志皋落職○賜嚴嵩免朝仍

腰輿入直○設狼福二山守要水兵萬人沙船三百艘命

遣參將等官操練備倭

丁巳〈嘉靖三十六年〉

正月立孝子夏暘祠暘南通州人習石工目不知書志行

純篤事父母至孝衣冠多從之游有鹺使至召見自傷違

養親執手洒泣以新衣親衣之歐陽瑜理學名臣爲郡博

日造其廬劇語不忍去旣卒學使黃弘毗祠之

　〈嚴冬侍父寢溫溺器懷中俟用旣死奉主如生存大小事啟而後行母久病親侍湯藥不入妻室者三年雪夜〉

　〈競忽思荔越城叩市彈寒無應者暘哭請乃得腸子爲弟忿設至斃恐傷母心含淚不言凡此皆人之所難者〉

二月虜入大同界殺守備唐天祿等殘毀村堡三十二所

三月虜犯延綏副總兵戰死犯遼東官軍逆之擒其酋討

賴犯大同殺指揮楊汲等○總兵兪大猷勦盡舟山餘賊

○吏部推鄭曉爲南吏部尙書　上曰曉宜任煩劇南中

命王用賓往

四月雷雨大作火光驟起奉天華盖謹身三殿午門及左

右廊盡燬○有事于宗廟社稷詔天下以二十二日舉祀

高玄大興止封事停刑百官修省五日

--

六月止陝西採礦○工部尙書趙文華罷時三殿事屬工

部文華有疾屢疏乞歸八月方以修玄禁疏章而言疾尤

諱文華以興工在卽不得已具疏觸　上怒罷之○宣大

總督楊順廵按路楷兵書許論俱削籍

　〈按俺答子辛愛妾桃松寨與收今哥通辛愛欲殺之逃入闈楊順納之以聞辛愛內之甚急順懼又脅朝廷歸〉

　〈之猶豫問俺給歸叛人丘富易之于是遣還辛愛召諸婦環視砌之而富卒不歸自臣哭時米劾順請餉六十〉

　〈萬宛至輒委無兵桃訟寨一逋亡淫婦耳失策納之又自謲盛德虜酋來索又張皇恫愒及爲虜所罔而廵撫〉

　〈路楷殳賄隱匿本兵許論北周爲奸乞罪之　命逮順楷詔獄與許論俱削籍力鈍改稱先是虜犯都門錦衣〉

　〈經歷沈鍊抗言嵩父子納將帥賄誤國大計詔以誣詆大臣稱保安州宣大總督褐順承嵩旨會有白蓮社勾〉

　〈虜者托廵按路楷竄鍊名于繪以叛聞本兵許論附和皆將鍊斬首宣府市築其家至是皆以罪廢天下快之〉

叙胡宗憲擒獲海寇汪直功加太子太保

　〈初蔣洲之再往入倭也徧歷諸島披誠勸諭倭衆唯其言是從又聞徐海誅請貢益堅洲以是年五月歸稱與〉

　〈直舟同來洲至而直未至人疑其詐廵按周斯盛請罷貢罪洲文華在工部力言洲無他而禮部會廷議皆是〉

　〈按臣乃命罷貢治洲洲旣逮陳諭倭始末及言直以誠來其未至必舟阻耳九月直至泊兵定海初同洲來實〉

　〈以颶風損舟也宗憲乃使人招直直廟見洲洲方封理凝觖望不遣遣千户夏正質其舟直素與正善恃質淺〉

　〈詣軍門請罪具言其與洲戮力狀乞得靖海中自効宗憲慰籍之使居閒館候命陰束縛之旣有旨直裊斬直〉

　〈義子毛臣聞直死投夏正率其徒叛入舟山論誅直功宗憲加宮輔夏正蔭子指揮蔣洲僅釋罪出獄竟窮死〉

戊午〈嘉靖三十七年〉

正月光祿寺火○二月命楊博暫撤部事往鎮宣大以刑

部尙書鄭曉攝之

